
Waris pensyarah UTHM terima sumbangan Perkeso
Tarikh kemaskini: 05/10/2018
 
BATU PAHAT, 5 Okt (Bernama) -- Hajat seorang pensyarah dari Universiti Tun Hussein Onn Malaysia (UTHM), di sini untuk menghadiri konvokesyen dan menggenggam skrolnya di peringkat Doktor Falsafah (PhD) pada 23 Okt nanti tidak kesampaian.

Ia berikutan pensyarah berkenaan, Mohd Hazreek Zainal, 38, terkorban setelah terlibat dalam kemalangan jalan raya di KM18, Jalan Kluang - Ayer Hitam, kira-kira pukul 11 pagi, Isnin lalu.

Ibunya, Hamimah Annuar, 64, berkata dia tidak menyangka yang perasaan tidak sedap hatinya sepanjang minggu menjadi petanda yang anak kedua daripada empat beradik itu akan menemui ajal.

Katanya, kemalangan berkenaan berlaku setelah mangsa menghantar anak tunggalnya, Nur Hasya,10, ke sekolah, dan kemudian kereta yang dinaikinya bertembung dengan sebuah lori.

“Patutlah saya rasa tak sedap hati, perasaan berkenaan muncul setelah arwah mengajak saya makan-makan di Pulau Pinang, apabila dia selesai majlis konvokesyennya (Oktober) nanti,” katanya ketika ditemui, hari ini.....

 

